
Pou Piblikasyon Imedya: 01/06/2023 GOUVENE KATHY HOCHUL

GOUVENE HOCHUL ANONSE TRANSFOMASYON NAN ENSKRIPSYON POU
EDIKASYON SIPERYE KI OFRI TOUT ETIDYAN NAN FEN ETID SEGONDE NEW
YORK YO YON PLAS NAN SUNY AK CUNY

Yon pati nan agenda Eta Leta 2023 Gouveéne a pral elimine barye nan edikasyon
siperyé

SUNY ak CUNY ap lonje men bay etidyan ki nan fen etid segonde yo avek let
pésonalize, titoryel, ak plizyé pwen kontak pou ede yo enskri nan koléj ak aplike
pou ed finansye

Aplikasyon pou Bousdetid FAFSA ak Excelsior a ouvé pou éd finansye; kanpis yo
pare pou ede ak kesyon yo

Gouvéneé Kathy Hochul te anonse jodi a yon transfomasyon nan fason sistem edikasyon
siperye Eta New York yo ap rann li pi fasil pou etidyan nan fen etid segonde New York
yo ale nan koléj. Nan kad ajanda Eta Leta 2023 li a pou elimine baryé ki genyen nan
edikasyon siperye, SUNY ak CUNY ap lonje men bay etidyan ki nan fen etid segonde
yo nan nouvo fason avek let pésonalize, trené pou enskripsyon ak titoryél, ak plizyé
pwen kontak pou ede yo enskri nan kolej ak aplike pou ed finansye

"Akse ak bon jan kalite edikasyon siperye se yon moté pou mobilite sosyal epi n ap
franchi etap konple pou asire ke koléj abodab ak aksesib pou etidyan ki soti nan tout
orijin", Gouvéené Hochul te deklare. "Administrasyon mwen an rete angaje nan retire
baryé yo ak fasilite chemen an nan edikasyon siperyé pou tout etidyan nan fen etid
segonde yo - leve etidyan yo pou yo bati yon avni ki pi briyan pou tét yo ak New York."

Nan jou k ap vini yo, SUNY pral voye yon lét bay 125,000 etidyan Eta New York ki
gradye andeyo Vil New York — ki konfime yo te aksepte otomatikman nan koléj
kominote lokal pa yo pou yo ale nan sezon oton sa a. Yo demontre ke voye léet
pésonalize bay elév ki nan fen etid segondeé yo ak paran yo ede elév yo pran desizyon
pou yo enskri.

CUNY te anonse tou plan li yo nan kdmansman mwa sa a epi pou premye fwa oton k
ap vini an, CUNY ap fe patenarya ak Lekol Piblik Vil New York yo pou voye lét
pesonalize bay 65,000 elev ki nan fen etid ki sou wout pou yo gradye ak akeyi yo nan

CUNY. Lét yo pral prezante opsyon koleéj yo nan CUNY epi envite yo pou yo soumet
yon aplikasyon CUNY.

SUNY ak CUNY ap ede elév yo tou ak kesyon ed finansye yo atrave titoryél ak plizye
pwen kontak. Aplikasyon Gratis pou Ed Etidyan Federal (Free Application for Federal
Student Aid, FAESA) gouvenman federal la, disponib sou enténét isit la, ouve pou elev
yo aplike. Anplis de sa, aplikasyon Bousdetid Excelsior Eta New York la, ki te ouvri 23
me, disponib sou entenét isit la, epi yo aksepte yo jiska 31 out 2023.

Komise Depatman Edikasyon Eta New York la, Betty A. Rosa, te deklare, "Elimine
baryé nan edikasyon siperye ak kreye yon teren ekitab enpotan anpil pou sipote tout
elév New York yo. Plis elev yo ak fanmi yo genyen enfomasyon, y ap pi byen ekipe pou
yo pran desizyon final yo ki mete yo sou pi bon chemen pou yo reyisi."

Rekté SUNY an, John B. King, Jr., te deklare, "Genyen yon plas pou chak Nouyokée
nan SUNY, epi nou kontan pou fe kolej yon desizyon fasil paske elév nan fen etid
segonde nou yo ak paran yo konprann opsyon yo genyen yo. Travay ki gen anpil
demann yo deplizanpli egzije yon edikasyon kolej, epi gras ak ed finansye jenere New
York, SUNY se yon pwopozisyon vale ki ekstrawodiné."

Rekte CUNY, Félix V. Matos Rodriguez, te deklare, "Plis pase 80% elev CUNY
premye ane yo soti nan lekol piblik Vil New York yo epi nou vle fé tranzisyon an pi fasil
jan sa posib. Sa vle di konekte elév yo anvan yo komanse nan youn nan kanpis nou yo.
CUNY ap voye zouti bay etidyan nan fen etid segondé yo ak fanmi yo ke yo bezwen
pou jwenn bon pwogram nan bon pri. Patenarya sa a pral ogmante kantite etidyan nan
fen etid segonde ki prale nan kolej, amelyore mendév New York la epi ede mete fen
nan inegalite sistemik yo."

Prezantasyon State University of New York

State University of New York, ki selebre 75ém aniveseé li ane sa a, se pi gwo sistém
konplé nan edikasyon siperyé nan Etazini epi plis pase 95 pousan nan tout Nouyoké yo
ap viv nan yon distans 48 km de nenpot nan 64 fakilte oswa inivesite SUNY yo. Nan
tout sistéem lan, SUNY genyen kat sant sante akademik, senk lopital, kat fakilte medikal,
de fakilte danté, yon lekol dwa, pi ansyen lekol maritim nan peyi a, sel inivésite
optometri Eta a, epi li jere yon Laboratwa Nasyonal Depatman Enéji Etazini (US
Department of Energy National Laboratory) an. An total, SUNY sévi anviwon 1.4 milyon
etidyan nan tout potfey kou ak pwogram kredi epi ki pa mande kredi, edikasyon
kontinyél ak pwogram sansibilizasyon kominoté yo. SUNY an siveye préske yon ka nan
rechech akademik nan New York. Depans pou rechéch yo nan tout sistem nan te
preske 1.1 milya dola nan ane fiskal 2022 an, ki gen ladan gwo kontribisyon nan men
etidyan ak pwofese yo. Genyen plis pase twa milyon ansyen etidyan SUNY nan monn
lan epi youn sou chak twa Nouyoke ki genyen yon diplom inivesite se yon ansyen
etidyan SUNY. Pou jwenn plis enfomasyon sou fason SUNY kreye opotinite, vizite
www.suny.edu.

Prezantasyon City University of New York

City University of New York se pi gwo inivesite piblik iben peyi a, yon moté transfomate
mobilite sosyal ki se yon eleman enpotan pou fonksyonman Vil New York. Li te fonde
nan ane 1847 kom premye enstitisyon piblik edikasyon siperyé peyi a, CUNY jodi a
gen set kolej kominote, 11 koléj siperye ak sét enstitisyon diplom avanse oswa
pwofesyoneél ki repati nan senk minisipalite New York yo k ap sévi plis pase 243,000
etidyan nan nivo diplom ak metriz epi ki bay 55,000 diplom chak ane. Melanj kalite ak
aksesibilite finansye CUNY an pwopilse préske sis fwa plis etidyan ki gen revni ba nan
klas mwayén nan ak odela ke tout inivesite Ivy League yo konbine. Plis pase 80 pousan
diplome inivesite yo rete nan New York, kontribiye nan tout aspé ekonomik vil la, sivik
ak lavi kiltirel epi divesifikasyon mendév vil la nan tout sekté. Diplome ak pwofesé
CUNY yo te resevwa anpil oné prestijye ki gen ladan 13 pri nobél ak 26 sibvansyon
MacArthur "Genius". Misyon istorik inivésite a kontinye jiska jodi a: bay yon edikasyon
piblik premye klas pou tout etidyan yo, kélkeswa mwayen oswa kote yo soti.

